
Brunavarnir
Brunavarnir eru samkvæmt greinargerð ÖRUGG verkfræðistofu nr. 3568-001-GRG-001-V04. Brunahönnun 
nær til viðbyggingar sem er sjálfstætt meginbrunahólf og breytinga á innra skipulagi í núverandi húshlutum.

Notkunarskilmálar vegna brunavarna
Byggingin er í notkunarflokki 1. Um er að ræða matvælaframleiðslu með vörulager og skrifstofum og 
kaffistofu á 2. hæð.  Hámarks fólksfjöldi á skrifstofuhæð er 10 manns. Hámarksmagn af gasi í gasgeymslu 
má ekki yfirstíga 200 kg. 
Brunaálag í framleiðsluhluta er að hámarki 800 MJ/m 2 en reiknað er með allt að 1600 MJ/m 2 staðbundnu 
brunaálagi á lagersvæðum. 

Brunaviðvörun
Í húshlutanum verður sjálfvirkt brunaviðvörunarkerfi hannað og uppsett í samræmi við leiðbeiningar HMS 
6.038 og ÍST EN 54 og tengt viðurkenndri vaktstöð. Stjórnstöð brunaviðvörunarkerfis ásamt yfirlitsmynd er í 
anddyri, sýnd á aðaluppdráttum. Brunakerfi skal taka við boðum frá gasskynjurum. 

Handslökkvibúnaður
Slöngukefli skulu vera skv. ÍST EN 671-1. Slöngukefli (a.m.k. 30m), staðsett skv. aðaluppdrætti. 
Handslökkvitæki skulu vera skv. ÍST EN 3, almennt 9L léttvatnstæki með slökkvigetu a.m.k. 27A og 183B. 
Staðsett við slöngukefli og flóttaleiðir skv. aðaluppdráttum. Kolsýrutæki skulu verða þar sem hætta er á 
bruna í rafmagnstöflum, við lyftarahleðslu eða sambærilegt. Á kaffistofu skal einnig vera eldvarnarteppi.  

Reyklosun
Reykræsing frá eldri hluta er um ofanljós í þaki skv. merkingum á aðaluppdráttum u.þ.b. 1,0 m 2 hver.
Reyklosun frá viðbyggingu verður með tveimur rafdrifnum reyklúgum í þaki, hvor reyklúga 1,0m 2. Reyklúgur 
skulu uppfylla viðeigandi kröfur skv. ÍST EN 12101. Reyklúgurnar verður hægt að opna handvirkt með rofa 
við stjórnstöð brunaviðvörunarkerfis. Innloft kemur um dyr sem slökkvilið opnar eftir þörfum.

Neyðarlýsing og leiðarmerkingar
Í byggingunni verða leiðarmerkingar og neyðarlýsing skv. leiðbeiningum HMS, ÍST EN 1838 og ÍST EN 
50172. Neyðarlýsing skal vera 1 lúx á skilgreindum flóttaleiðum. Neyðarlýsing í vinnslusölum og 
lagerrýmum skal vera a.m.k. 0,5 lúx (svæðislýsing). Neyðarlýsing við öryggisbúnað og þar sem unnið er við 
vélar og búnað skal vera a.m.k. 5 lúx. 

Rýming við eldsvoða
Flóttaleiðir eru sýndar á aðaluppdráttum og leiðamerkingar með ÚT merkingum. Skylt er að setja upp 
rýmingaráætlun fyrir starfsemina í samræmi við reglur HMS og Vinnueftirlitsins. Mesta vegalengd flóttaleiða 
frá viðbyggingu og lagerrýmum er innan við 45 metrar, sjá útreikninga í greinargerð brunavarna.   Allar 
hurðir í flóttaleiðum skal vera hægt að opna innan frá án lykils eða verkfæra.

Klæðningar
Flokkun klæðninga er skv. ÍST EN 13501-1. Allar nýjar og endurnýjaðar klæðningar innanhúss skulu 
uppfylla K210 B-s1, d0 (flokkur 1). Gólfefni á flóttaleiðum verða í flokki Dfl-s1 (flokkur G).
Viðbygging verður steinsteypt einangruð að utan með steinull og klædd með óbrennanlegum klæðningum. 
Þak er hefðbundið timburþak einangrað með steinull. Þakklæðningar skulu uppfylla Broof (t2) skv. ÍST EN 
13501-5. 

Brunahólfun 
Brunahólfun er sýnd á teikningum. Viðbyggingin er sér meginbrunahólf, aðskilin frá aðliggjandi húshlutum 
með REI90 steyptum veggjum. Brunahólfandi tjöld að viðbyggingu eru E60-C sem falla niður við staðfest 
brunaboð skv. virknilýsingu í greinargerð brunavarna. Tryggja þarf brunahólfandi frágang á brunahólfandi 
veggjum upp við þak. Brunahólfun núverandi bygginga er áfram í samræmi við eldri hönnun með EI60 
veggjum og EI 260-CS200 hurðum. 
Sorp er geymt utanhúss við EI60 vegg með óbrennanlegum klæðningum án opnana. Brunahólfun að 
gasgeymslu utanhúss skal vera EI90 og öll efni í henni óbrennanleg eða lágmark B-s1,d0. 

Loftræsikerfi 
Byggingin er loftræst með vélrænni loftræsingu að hluta. Loftræsikerfum er ekki ætlað sérstakt hlutverk í 
bruna. Þannig skal frá þeim gengið að þau rýri ekki brunahólfun né stuðli að útbreiðslu reyks. Brunahólfun 
loftræsikerfis skal uppfylla sömu kröfur og brunahólfun í byggingunni almennt (veggir og hæðaskil 
brunahólfa).

Loftstokkar frá snakkframleiðslu
Loftrásir, ætlaðar til að flytja eim frá snakkframleiðslu í viðbyggingu, skulu vera með heilsoðnum 
samsetningum og ganga órofnar út í steypta stokk utanhúss. Efni í loftrásum skal vera úr óbrennanlegum 
efnum A2-s1,d0 skv. ÍST EN 13501-1 og með bræðslumark ekki lægra en 850°C, t.d. 1,2mm ryðfrítt stál 
eða 1,5mm galvanhúðað stál. Þær skulu hafa viðeigandi eldvarnarbúnað og fitugildrur og þannig gerðar að 
auðvelt sé að hreinsa þær. Loftrásir ætlaðar til að flytja eim frá snakkvél skulu ekki á nokkurn hátt tengjast 
öðrum hlutum loftræsikerfa í byggingunni.  
Nánari forsendur um efni og frágang á loftrásum verður sýndur á séruppdrætti loftræsihönnuðar.
Loftræsikerfi í eldri hlutum byggingarinnar eru óbreytt og í samræmi við eldri hönnun. Poppframleiðsla fer 
fram í heitu loftstreymi án fitusöfnunar, útblásturrör eru hreinsuð reglulega.

Gasgeymsla og gaskerfi
Gasgeymsla er utanhúss við útvegg, með EI90 aðskilnaði að húsi, fjarlægð í op er yfir 3 metrar. Loftræsiop 
verða við gólf og loft 200 cm 2. Frágangur geymslu og gaslagna verður skv. reglugerð nr. 196/1990 og 
viðeigandi leiðbeiningum HMS. Á notkunarstað gass skal staðsetja gasskynjara nálægt gólfi sem gefur boð 
sem er aðgreinanlegt frá brunaboði, við gasleka og við brunaboð skal sjálfvirkur loki á lögn stöðva 
gasflæði.

Hleðsla rafmagnslyftara 
Einn lyftari með lithium rafhlöðu verður hlaðinn á lagersvæði skv. merkingum á aðaluppdráttum. Hleðslan 
lyftarans verður á sér merktu svæði í framleiðslusalnum en ekkert brunaálag verður í 3m radíus umhverfis 
lyftarann þegar hann er í hleðslu (öryggisfjarlægð 3m). Útveggjaeiningar við lyftarahleðslu verða með 
a.m.k. EI 30 brunamótstöðu. Staðsetning lyftara verður með því móti að mögulegt verður að draga hann út 
ef eldur kemur upp í honum. Engin sérstök sprengihætta er talin vera við hleðslu á lithium rafhlöðum og því 
ekki sérstök neyðarloftræsing.  

Aðkoma og aðgerðir slökkviliðs
Byggingarnar er í um 1 km fjarlægð frá slökkvistöðinni við Skútahraun, viðbragðstími er metinn undir 10 
mínútum. Slökkvivatnsþörf fyrir byggingarnar er reiknuð 25 l/s. Gert er ráð fyrir að slökkviliðið opni 
reyklúgur með rofa við stjórnstöð brunakerfis og opni hurðir og glugga fyrir innloft á móti eftir þörfum.

Burðarvirki við bruna
Meginburðarvirki núverandi bygginga eru steinsteypt og áætlað a.m.k. R60 en þak eru léttbyggt og áætluð 
lágmark R30. Meginburðarvirki viðbyggingar er steinsteypt og skal uppfylla REI90. Þakburðarvirki verður 
límtré sem skal uppfylla R60. 

Viðhald brunavarna
Húseigandi skal koma sér upp eigin eftirlitskerfi með brunavörnum í samræmi reglugerð um eldvarnir og 
eldvarnareftirlit til að tryggt sé að brunavarnir séu ávallt í fullkomnu lagi og virki eins og til er ætlast þegar á 
reynir. Gera skal þjónustusamning um viðhald á brunaviðvörunarkerfi, út- og neyðarlýsingu og 
handslökkvibúnaði.

Götuheiti og númer: Gjótuhraun 3, 220 Hafnarfjörður
Landnúmer: L179322
Staðgreinir: 1400-1-27300030
Matshluti: 01

Helstu stærðir:
Sjá skráningartöflu
Matshluti 01: 
Heildarstærð byggingar(brúttó) í m2:  1550,0m2
Brúttóflötur sh < 1,8m í m2:      80,1m2
Heildarstærð byggingar(brúttó) í m3: 7.030,8m3

Stærð lóðar: 3.375,5m2
Nýtingarhlutfall: 0,44

Almenn lýsing:
Nýbyggingin er í notkunarflokki 1. og umfangsflokki 2. skv. byggingarreglugerð.
Iðnmark ehf, eigandi lóðar og húsa á lóð hefur um ára bil rekið starfsemi á sviði matvælaframleiðslu með vörulager í núv. 
húsum.
Nýbygging er byggð á milli tveggja núv. bygginga og tengir þær saman til hagræðingar fyrir stækkandi rekstur 
fyrirtækisins.
Hjá fyrirtækinu starfa í dag 9 starfsmenn.
Nýbyggingin er einarhæðar hefðbundið uppsteypt hús, múrað og einangrað að innan með límtrésbita sem bera hefbundið 
bárujárnsklætt sperru þak. Breytingar á núv. byggingum felast í því að hluti innveggja er fjarlægður næst þeim rýmum sem 
tengjast nýbyggingu og nýr veggur byggður upp á milli framleiðslusalar og lagers.

Burðarvirki:
Burðarvirki verður unnið af Strendingi - verkfræðiþjónustu.
Sökklar eru úr járnbentri steinsteypu.
Gólfplata er á fyllingu úr járnbentri steinsteypu á 50mm einangrun.
Veggir eru úr jánbentri steinsteypu..
Þak er borið upp af límtrésbitum og sperrum.
Burðarvirki byggingar mun uppfylla kröfur brunalýsingar.

Einangrun byggingarhluta:
Þak með 200mm einangrun.
Útveggir með 100mm einangrun.
Gólf með 75mm einangrun.

Veggir:
Útveggir eru steyptir og steinaðir að utan en einangraðir og múraðir að innan.
Innveggir eru steyptir.

Þak:
Þak verður hefðbundið loftað sperruþak borið upp af límtrésbitum og bárujárns þakklæðningu. 

Útihurðir, gluggar og ofanljós:
Útihurðir eru timbur/ál og með tvöföldu K-gleri. 
Innkeyrsluhurðar eru stálklæddum yleiningum með gluggum í hluta af fleti.
Hindrunarlaus umferðar breidd og hæð inngangshurða uppfyllir kröfur byggingarreglugerðar, gr. 6.4.2. þar sem 
umferðarbreidd allra inngangsdyra er minnst 0,83m og hindrunarlaus hæð minnst 2,07m.
Gluggar eru timbur/ál og með tvöföldu K-gleri.  
Þakgluggar uppfylla kröfur brunalýsingar hvað varðar reyklosun.

Gólfefni:
Yfirborð gólfa er vélslípað og epoxymálað.

Litaval utanhúss:
Þakklæðning og kantar í ljósum lit eins og er á núv. byggingum.
Gluggar og hurðir eru í ljósum lit eins og er á núv. byggingum.
Útveggir steinaðir í ljósum lit eins og er á núv. byggingum.

Frágangur lóðar:
Yfirborð lóðar og lóða í kring er frágengið með malbiki.
Frágangur á lóðarmörkum verður gerður í samráði við lóðarhafa aðliggjandi lóða ef kemur til breytinga á lóðarmörkum.
Umhverfis húsið er malbikað plan með vatnshalla að niðurföllum.
Gert er ráð fyrir tengibúnaði vegna hleðslu rafbíla á lóð, sjá staðsetningu á afstöðumynd og grunnmynd.
Bílastæði skv. deiliskipulagi eða 24stk og þar af 2stk fyrir hreyfihamlaða.

Sorp:
Allt sorp frá starfsemi er flokkað. Svæði fyrir sorp er norðaustan við núv. byggingu.
Staðsetning sorpgáms í samræmi við samþykkta teikn. frá 13. apr. 1999.

Lýsing:
Lýsing aðkomusvæða skal vera látlaus, óbein og glýjulaus, með afskermuðum lömpum. Lýsing á lóð skal vera þannig að 
hún valdi hvorki óþarfa ljósmengun, nágrönnum óþægindum né trufli umferð utan lóðar í samræmi við kröfur 
byggingarreglugerðar gr. 7.2.4.

Hljóðvist:
Áhersla er lögð á að tryggja eins góða hljóðvist í byggingunni og unnt er í samvinnu við aðra hönnuði. Markmiðið er að 
fullnægja ákvæðum byggingarreglugerðar.
Vanda skal öll vinnubrögð við frágang lagna, veggja, lofta, hurða og skilja hvergi eftir raufar og göt sem valdið geta 
hljóðleka. Nota skal endingargóð fjaðrandi þéttiefni til lokunar á raufum og götum.

Lýsingarkerfi:
Neyðarlýsing, ljós og merkingar skulu uppfylla kröfur brunalýsingar.

Lagnir:
Lagnakerfi verður unnið af Strendingi - verkfræðiþjónustu.

Inntök og lýsing lagnaleiða:
Allar vatns-, hita- og raflagnir fyrir nýbyggingu verða tengdar lögnum og inntökum í núv. byggingum.
Lagnaleiðir í nýbyggingu verða að hluta innsteyptar og að hluta sýnilegar utanáliggjandi lagnir.

Hitakerfi:
Nýbyggingin er hituð upp með hitaveitu og er að mestu leyti notast við hefðbundið ofnakerfi auk hitablásara.

Loftræsing:
Vélræn, sjálfstæð loftræsting verður í nýbyggingunni sem mun ekki rjúfa brunahólfanir og sér loftrás frá snakkframleiðslu 
með heilsoðnum samsetningum og gengur órofin út í steyptan stokk utanhúss, sjá nárnar í brunalýsingu. Loftræsing skal 
henta viðkomandi rými þannig að magn fersklofts sé fullnægjandi til að komið sé í veg fyrir lyktarmengun og rakamettun 
innilofts. Núv. loftræsting sem þjónar framleiðslusal poppframleiðslu er óbreytt sem og starfsemi þess framleiðslusalar.

Gasgeymsla og gaskerfi:
Gasklefi er loftræstur og staðsettur fyrir utan verksmiðju og þar inni eru geymdir 3stk 45kg gaskútar. Gasið er notað til að 
hita poppvél og eru lagnir frá gaskútum i koparrörum með neyðarlokum og krana við inntak. Gasskynjari er staðsettur í 
gasklefa sem og í framleiðslusla fyrir poppframleiðslu. Sjá nánri upplýsingar í brunalýsingu.

Frárennsliskerfi:
Tvöfalt kerfi verður fyrir frárennsli þ.e. fyrir regnvatn og skólp sem tengjast við núverandi kerfi. Regnavatnslagnir eru 
lagðar meðfram nýbyggingu til að taka á móti þakvatni. Frárennslislagnir eru lagðar í jörðu undir nýbyggingu og meðfram 
húsi og tengjast núv. fituskilju og þaðan að fráveitukerfi sveitafélagsins.

Neysluvatnskerfi:
Neysluvatnslagnir í framleiðslusal nýbyggingar verða að mestu utaná liggjandi og leiddar niður að tengibúnaði.
Hámarkshiti neysluvatn við töppunarstaði skal vera 65°C.

Rafmagn og öryggiskerfi:
Stjórnstöð öryggiskerfis verður staðsett í anddyri
Raflagnir í nýbyggingu eru ýmist í/undir gólfum eða í/utan á veggjum/loftum.
Raflagnir og lýsing sé í samræmi við notkun og kröfur. Nánari útfærsla verður sýnd á uppdráttum raflagnahönnuðar.

Varmatapsútreikningur Nýbygging:
Heildarleiðnitap byggingar verður innan marka byggingarreglugerðar.
Hámark U-gilda byggingarhluta verður í samræmi við kafla 13.3, gr.13.3.1 og 
töflu í gr.13.3.2 í byggingarreglugerð.
                            Leyft hámark U-gildis (W/m2K)     Reiknað U-gildi (W/m2K)  

           Ti>=18°C Ti>=18°C 
Þak 0,20     0,16    
Útveggur 0,40     0,35
Gluggar 2,00     2,00 
Hurðir 3,00     2,00
Ofanljós 2,00     2,00
Gólf á fyllingu 0,30     0,28
Úveggir, vegið meðaltal 0,85     0,49            

Heildar varmatap á fermetra húss: 0,30W/m2°C

Skýringar:
Stjórnstöð brunaviðvörunarkerfis

R: Reykskynjari
GS: Gasskynjari
LR: Loftræsing
GN: Gólfniðurfall
HL: Handlaug
RV: Ræstivaskur
BO: Björgunarop
HS: Handslökkvitæki
NL: Neyðarlýsing
NS: Neyðarsturta og augnskolun
ÁV: Áhaldavaskur
SV: Skolvaskur
EV: Eldhúsvaskur
UV: Uppþvottavél
ÞV: Þvottavél
ÞU: Þurrkari
TR: Tengistaður f. hleðslu rafbíla

Hönnuðir Núv. Bygginga:
Núverandi byggingar eru teiknaðar upp eftir samþykktum teikningum.
Ingi G. Þórðarson, hönnuður Gjótuhraun 3.
Samþykt fyrst 5. júlí 2001 og svo aftur 5. maí 2004
Jóhann G. Bergþórsson, hönnuður Gjótuhraun 5.
Samþykt fyrst 13. apríl 1999 og svo aftur 30. mars 2011

A Byggingarlýsing og skráning mannvirkis

PP 22.07.2024

við ath. frá 24.04.2024

Skýringar:
Stjórnstöð brunaviðvörunarkerfis

R: Reykskynjari
GS: Gasskynjari
LR: Loftræsing
GN: Gólfniðurfall
HL: Handlaug
RV: Ræstivaskur
BO: Björgunarop
HS: Handslökkvitæki
NL: Neyðarlýsing
NS: Neyðarsturta og augnskolun
ÁV: Áhaldavaskur
SV: Skolvaskur
EV: Eldhúsvaskur
UV: Uppþvottavél
ÞV: Þvottavél
ÞU: Þurrkari
TR: Tengistaður f. hleðslu rafbíla

Skýringar:
Stjórnstöð brunaviðvörunarkerfis

R: Reykskynjari
GS: Gasskynjari
LR: Loftræsing
GN: Gólfniðurfall
HL: Handlaug
RV: Ræstivaskur
BO: Björgunarop
HS: Handslökkvitæki
NL: Neyðarlýsing
NS: Neyðarsturta og augnskolun
ÁV: Áhaldavaskur
SV: Skolvaskur
EV: Eldhúsvaskur
UV: Uppþvottavél
ÞV: Þvottavél
ÞU: Þurrkari
TR: Tengistaður f. hleðslu rafbíla

